SOALAN NO. 84
PEMBERITAHUAN PERTANYAAN BAGI JAWAPAN LISAN

MESYUARAT PERTAMA, PENGGAL KETIGA,

PARLIMEN KETIGA BELAS,

MAJLIS MESYUARAT DEWAN NEGARA
PERTANYAAN
:
JAWAB LISAN

DARIPADA
:
DATO’ ROSLIN BIN HAJI ABDUL RAHMAN
TARIKH

:
15 APRIL 2015 (RABU)
SOALAN

:

Dato’ Roslin Bin Haji Abdul Rahman minta MENTERI PEMBANGUNAN WANITA, KELUARGA DAN MASYARAKAT menyatakan pelan tindakan  Kementerian dalam memastikan tahap kemudahan persekitaran mesra OKU dipertingkatkan demi kesejahteraan mereka yang kurang bernasib baik ini.  
JAWAPAN:
YB DATO’ SRI ROHANI BINTI ABDUL KARIM, MENTERI PEMBANGUNAN WANITA, KELUARGA DAN MASYARAKAT
Tuan Yang di-Pertua,
Kerajaan menyediakan Pelan Tindakan OKU 2008 – 2012 dalam usaha memastikan golongan orang kurang upaya (OKU) mendapat hak dan peluang sama rata dalam masyarakat termasuk dalam penyediaan kemudahan persekitaran. Perkara ini terkandung dalam Strategi 2, Pelan Tindakan tersebut yang memberi penekanan kepada penyediaan persekitaran bebas halangan (barrier-free) termasuk kemudahan di dalam dan luar bangunan, tempat kerja, kawasan perumahan serta ruang awam. 
Program dan aktiviti yang telah dijalankan adalah seperti berikut:

i. Menjalankan audit akses ke atas kemudahan di dalam dan luar bangunan, kawasan perumahan serta ruang awam  dan seterusnya melaksanakan tindakan susulan ke atas dapatan / hasil audit berkenaan;
ii. Menguatkuasakan piawaian, peraturan dan undang-undang yang berkaitan penyediaan persekitaran mesra OKU; dan 
iii. Menyemak dan mengemas kini piawaian, peraturan dan undang-undang sedia ada selaras dengan keperluan semasa.
Selain itu, Jawatankuasa Rekabentuk Sejagat dan Alam Bina di bawah Majlis Kebangsaan Bagi Orang Kurang Upaya telah ditubuhkan bagi memastikan kemudahan persekitaran mesra OKU dipertingkatkan. Penubuhan jawatankuasa ini adalah sejajar dengan peruntukan di bawah seksyen 26 Akta Orang Kurang Upaya 2008 (Akta 685) yang memperuntukkan akses kepada kemudahan, ameniti, perkhidmatan dan bangunan awam. Ahli  Jawatankuasa tersebut terdiri daripada para profesional seperti arkitek, jurutera, ahli akademik, wakil pihak berkuasa tempatan (PBT), wakil Kementerian Kesejahteraan Bandar, Perumahan dan Kerajaan Tempatan serta agensi lain yang berkaitan. 
KPWKM sedang di peringkat akhir semakan semula Pelan Tindakan OKU sedia ada bagi memperkemaskan lagi strategi pelaksanaannya bagi tempoh 2015 hingga 2022. Semakan ini bertujuan untuk memastikan pelan tindakan masih relevan mencerminkan kehendak dan keperluan terbaru OKU.
Jawapan disediakan oleh:
1) 
Nama
:
Pathmanathan A/L R. Nalasamy
2) 
Jawatan 
:
Ketua Penolong Pengarah

3) 
Bahagian 
:
Jabatan Pembangunan Orang Kurang Upaya 
4)
No. Tel.
:
03-8323 2483 / 019-2819521

5)
Emel

: 
pathmanathan@jkm.gov.my
Jawapan disemak (1) oleh:

1) 
Nama
:
Nor Tipah Bt. Majin
2) 
Jawatan 
:
Ketua Penolong Pengarah Kanan
3) 
Bahagian 
:
Jabatan Pembangunan Orang Kurang Upaya 
4)
No. Tel.
:
03-8323 2491 / 019-2806415
5)
Emel

:
nortipah@jkm.gov.my
Jawapan disemak (2) oleh:

1) 
Nama
:
Mohd. Fazari bin Mohd. Salleh
2) 
Jawatan 
:
Timbalan Ketua Pengarah

3)
No. Tel
:
03-83231924 / 019-3482404
4)
Email

:
fazari@jkm.gov.my

Jawapan diluluskan oleh:

1)
Nama
:
Dato’ Hj Zulkiply bin Ramli

2) 
Jawatan 
:
Ketua Pengarah Kebajikan Masyarakat

3)
No. Tel.
:
03-8323 1778 / 019-2846261

4)
Email

:
zulkiply@jkm.gov.my

Jawapan diluluskan (2) oleh:

1)
Tandatangan
:

2)
Nama

:
Encik Wee Beng Ee

3)
Jawatan

:
Timbalan Ketua Setiausaha (Strategik), 






KPWKM

4)
No. Tel.

:
03-8323 1004 / 012-372 8112

5)
E-mel

:
weebengee@kpwkm.gov.my

MAKLUMAT TAMBAHAN
Program dan aktiviti yang telah dijalankan adalah seperti berikut:
i. Mesyuarat Jemaah Menteri pada 4 Mei 2011 telah meluluskan Garis Panduan Perancangan Reka Bentuk Sejagat (Universal Design) dan Mesyuarat Majlis Negara Bagi Kerajaan Tempatan (MNKT) pada 23 Mei, 2011 telah bersetuju dengan pelaksanaan garis panduan ini. Garis Panduan ini menggariskan perkara-perkara asas berhubung dengan prinsip-prinsip perancangan serta garis panduan umum, garis panduan khusus dan piawaian perancangan yang perlu dipatuhi. Jabatan Perancangan Bandar dan Desa Semenanjung Malaysia di bawah Kementerian Kesejahteraan Bandar Perumahan dan Kerajaan Tempatan akan memastikan  aspek-aspek yang dicadangkan dalam Garis Panduan ini dipatuhi dan menjadi panduan kepada Pihak Berkuasa Negeri (PBN), Pihak Berkuasa Tempatan (PBT) dan pemaju dalam merancang, mengawal dan memantau pelaksanaan penyediaan kemudahan-kemudahan dan mewujudkan persekitaran bandar yang dapat memenuhi keperluan akses oleh semua golongan individu termasuk kanak-kanak, orang-orang tua dan golongan OKU.
ii. Mesyuarat Jemaah Menteri pada 7 September 2011 pula telah meluluskan cadangan KPWKM supaya semua pihak berkuasa tempatan (PBT) melantik orang kurang upaya (OKU) sebagai ahli kepada jawatankuasa yang bertanggungjawab ke atas perancangan dan pembangunan di setiap PBT dan menubuhkan Unit Audit Akses di setiap PBT telah diluluskan. Inisiatif ini merupakan satu lagi usaha Kerajaan dalam mempertingkatkan aksesibilti golongan OKU selaras dengan peruntukan Seksyen 26 Akta Orang Kurang Upaya 2008. Oleh itu, semua PBT harus melaksanakan arahan kerajaan ini agar keadilan sosial secara inklusif kepada semua strata masyarakat. Ini akan memastikan tiada golongan yang terpinggir daripada menikmati kemakmuran negara dan sekali gus meningkatkan kualiti hidup mereka.
iii. Kajian Audit Akses untuk ruang awam bagi Orang Kurang Upaya di Malaysia untuk Kementerian Pembangunan Wanita, Keluarga dan Masyarakat yang telah dijalankan sekitar bulan Julai dan Ogos 2008 yang melibatkan 14 kawasan kajian di seluruh Malaysia.  Kajian telah dijalankan oleh KAED Universal Design Unit (Kulliyyah Senibina dan Rekabentuk Alam Bina), Universiti Islam Antarabangsa.
Hasil Audit Akses ini tersebut ternyata telah dapat mengenalpasti kelemahan dan cadangan yang diberikan telah dijadikan sebagai garis panduan dan cabaran bagi Kementerian ke arah meningkatkan aksessabiliti kepada golongan OKU. 

iv. Audit Akses dilaksanakan oleh Jawatankuasa Reka Bentuk Sejagat dan Alam Bina dengan kerjasama Kementerian Pengangkutan, DBKL, UIA dan UM ke atas beberapa bangunan atau kemudahan awam. Misalnya KL Sentral, Terminal Bersepadu Selatan (BTS) di Bandar Tasik Selatan, Institut Kanser Negara, Pusat Khidmat Setempat (PKS) Marang, Stesen LRT, Komuter dan sebagainya. Laporan audit akses telah disampaikan kepada pemilik bangunan / premis untuk dilakukan penambahbaikan. Semua pemilik bangunan berkenaan telah melakukan penambahbaikan mengikut cadangan pasukan audit akses. Audit Akses juga perlu dilaksanakan oleh Pihak Berkuasa Tempatan (PBT) melalui Pasukan Audit Akses masing-masing untuk memastikan kadar aksesibiliti bangunan dan kemudahan di peringkat negeri dan daerah.  
v. Peruntukan Standard juga telah dikeluarkan bagi tujuan untuk menyeragamkan bangunan-bangunan awam dan swasta bagi tujuan aksessabiliti. Misalnya Jabatan Standard Malaysia telah mengeluarkan dokumen Malaysian Standard MS 1184:2014 yang merupakan garis panduan yang komprehensif mengenai reka bentuk sejagat dan aksesibiliti di bangunan-bangunan dan persekitaran bangunan.
vi. Manual Audit Akses 1Malaysia juga telah dikeluarkan sebagai garis panduan untuk fasilitator rekabentuk sejagat. Manual ini dijadikan sebagai satu penanda aras yang dapat memberi panduan dan rujukan oleh pihak berkuasa tempatan, arkitek, jurutera perancang, pemaju, kontraktor dan fasilitator rekabentuk sejagat bagi pembinaan, pengubahsuaian dan penambahbaikan bangunan-bangunan awam dan swasta.
vii. Kempen Kesedaran “Disability Equality Training” (DET) yang dijalankan dalam bentuk bengkel dan simulasi juga telah diperkenalkan kepada majikan daripada sektor kerajaan dan swasta bagi mempromosikan pemahaman tentang disability. Tujuan program adalah untuk membantu masyarakat memahami punca dan mekanisme yang menyebabkan ketidakupayaan itu berlaku seperti pengasingan sosial, halangan penyertaan, diskriminasi dan sebagainya. DET merupakan komponen yang terkandung di dalam Fasa Kedua Projek Menyokong Penyertaan Orang Kurang Upaya (OKU) yang dilaksanakan secara kerjasama oleh Jabatan Kebajikan Masyarakat Malaysia (JKM) dan Japan International Cooperation Agency (JICA) 2009-2012. Pelaksanaan program ini telah memberi kesan yang positif terhadap pembangunan Orang Kurang Upaya (OKU) di Malaysia terutamanya dari aspek aksesibiliti dan persepsi orang ramai terhadap OKU.
viii. Pengiktirafan kepada PBT Mesra OKU semasa Sambutan Hari OKU Kebangsaan juga diberikan setiap tahun untuk menggalakkan lebih banyak PBT melaksanakan kemudahan mesra OKU di kawasan masing-masing.  
Sejajar dengan usaha ini juga, pihak kerajaan telah mengambil langkah dengan menambahbaikkan bangunan lama agar mesra OKU.  Manakala bangunan yang baru dibina telah dipastikan mematuhi garis panduan aksessabiliti OKU seperti yang ditetapkan di dalam Dokumen Malaysia Standard MS 1184:2014. KPWKM juga mohon kerjasama semua agensi kerajaan yang belum melaksanakan arahan Jemaah Menteri agar memberi perhatian serius dan mengambil berat terhadap semua pembinaan bangunan baru dan pengubahsuaian bangunan sedia ada mengambilkira kemudahan dan kelengkapan yang berkaitan dengannnya menepati rekabentuk sejagat bagi memudahkan akses kepada golongan OKU.

MAJLIS KEBANGSAAN BAGI ORANG KURANG UPAYA (MKBOKU)

Penubuhan Majlis 
Majlis Kebangsaan Bagi Orang Kurang Upaya ditubuhkan di bawah Seksyen 3(1), Akta Orang Kurang Upaya 2008 (Akta 685). Ini merupakan satu lagi milestone untuk membincangkan isu-isu OKU di peringkat atasan kerana Majlis ini dipengerusikan oleh YB Menteri Pembangunan Wanita, Keluarga dan Masyarakat.

Fungsi dan Peranan Majlis
Antara fungsi dan peranan Majlis adalah untuk: 

i. Menyelia pelaksanaan dasar negara dan pelan tindakan negara yang berhubungan dengan OKU, 
ii. Membuat syor kepada Kerajaan mengenai perkara-perkara yang berhubungan dengan OKU seperti sokongan, penjagaan, perlindungan, rehabilitasi, pembangunan dan kesejahteraan OKU,
iii. Memantau aktiviti semua kementerian, agensi, badan atau pertubuhan, kerajaan dan sektor swasta yang terlibat dalam pelaksanaan, dasar negara dan pelan tindakan negara yang berhubungan dengan OKU, dan 
iv. Mengesyorkan kepada Kerajaan perubahan kepada undang-undang sedia ada dan juga mencadangkan undang-undang baru bagi menjamin penyertaan penuh OKU dalam masyarakat.

Selain itu, Majlis Kebangsaan Bagi Orang Kurang Upaya juga berperanan untuk membangunkan program dan strategi yang bertujuan untuk mendidik masyarakat bagi meningkatkan kesedaran berhubung dengan OKU,  menasihati Kerajaan mengenai isu ketidakupayaan termasuk perkembangan di peringkat antarabangsa,  mengumpul data dan maklumat serta menggalakkan penyelidikan yang berhubungan dengan OKU, untuk menggalakkan pembangunan latihan awal dan berterusan bagi golongan profesional dan kakitangan yang bekerja dalam perkhidmatan habilitasi dan rehabilitasi dan untuk menggalakkan peluang pekerjaan dan peningkatan kerjaya bagi OKU dalam pasaran buruh.

Majlis yang mengadakan mesyuarat sekurang-kurangnya tiga kali setahun akan membincangkan pelbagai isu atah hal yang memerlukan keputusan dan pandangan wakil agensi dan wakil OKU. Keanggotaannya adalah terdiri daripada 10 orang wakil dari agensi kerajaan dan 10 orang individu yang mempunyai pengalaman, pengetahuan dan kepakaran mengenai isu dan pemasalahan OKU. Pengerusi Majlis Kebangsaan Bagi OKU adalah Menteri Pembangunan Wanita, Keluarga dan Masyarakat, 
Jawatankuasa di bawah Majlis Kebangsaan Bagi OKU

Enam jawatankuasa yang telah ditubuhkan untuk membantu Majlis dalam memainkan peranan dan fungsinya dalam membangunkan Orang Kurang Upaya (OKU) di negara ini. Penubuhan Jawatankuasa ini telah dibuat pada Mesyuarat kali pertama Majlis yang telah diadakan pada 14 Ogos 2008. 
Berikut adalah 6 jawatankuasa berikut:

i. Jawatankuasa Reka Bentuk Sejagat dan Alam Bina dipengerusikan oleh Ketua Setiausaha Kementerian Pembangunan Wanita, Keluarga dan Masyarakat bersama Ketua Setiausaha Kementerian Kesejahteraan Bandar, Perumahan dan Kerajaan Tempatan. Jawatankuasa ini memberi tumpuan kepada isu-isu aksessibiliti bangunan, ruang awam dan penggunaan peralatan atau kemudahan yang ‘universal design’ dalam setiap rekabentuk yang mana peralatan ini boleh digunakan oleh semua golongan masyarakat termasuklah OKU, orang tua, kanak-kanak dan ibu mengandung. Antara fokus utama Jawatankuasa Reka Bentuk Sejagat dan Alam Bina ini adalah memberi kesedaran dan mengadakan program advokasi tentang aksessibiliti Orang Kurang Upaya kepada pihak berkuasa tempatan (PBT), arkitek, perancang bandar, jurutera  dan JKR serta member kesedaran awal tentang konsep Reka Bentuk Sejagat (Universal Design) kepada penuntut Jurusan Seni Bina. Selain itu, Jawatankuasa ini juga sering mengambil langkah untuk mewartakan piawaian sedia ada seperti Piawaian MS 1331 untuk dijadikan sebagai Undang-undang. Sehingga kini, Jawatankuasa ini telah mengadakan pelbagai  bengkel berkaitan penubuhan konsultan audit akses, menjalankan audit akses,   member pandangan tentang isu aksesibiliti dan sebagainya. 
ii. Jawatankuasa Pengangkutan dipengerusikan oleh Ketua Setiausaha Pengangkutan. Jawatankuasa ini memberi tumpuan kepada isu-isu aksesibiliti yang berkaitan dengan pengangkutan seperti bas, keretapi, feri, dan juga kapal terbang. Selain daripada itu, jawatankuasa ini juga bertanggungjawab untuk memastikan stesen pengangkutan awam di negara ini menyediakan kemudahan mesra OKU di setiap stesen mereka. Antara aktiviti yang telah dijalankan oleh Jawatankuasa Pengangkutan ialah seperti mengeluarkan Garis Panduan Rekabentuk Bas, Pembelian Bas RapidKL dan Rapid Penang yang memiliki Universal Access, perkhidmatan pengangkutan khas ‘Rapid Mobiliti’, memperkenalkan pengecualian caj penggunaan kerusi roda oleh syarikat penerbangan, pembelian 53 unit portable ramp. Selain itu, penambaikan dan penyediaan kemudahan di stesen-stesen KTM Komuter dan menaiktarif 25 stesen LRT Aliran Ampang supaya Mesra OKU di samping menguruskan pengeluaran pelekat kereta bagi  kenderaan OKU yang akan dilakukan tidak lama lagi. 
iii. Jawatankuasa Pekerjaan pula dipengerusikan oleh Ketua Setiausaha Kementerian Sumber Manusia. Jawatankuasa ini memberi tumpuan khusus kepada isu yang berkaitan pekerjaan kepada OKU. Jawatankuasa ini menjalankan program-program seperti pendaftaran dan penempatan OKU di sektor swasta, penempatan satu peratus warga OKU dalam sektor awam, menjalankan promosi penggalakkan penggajian OKU, mewujudkan Skim Bantuan Galakan Perniagaan OKU (SBGP-OKU) dan Program Return to Work, PERKESO. Hasilnya ramai OKU telah mendapat bantuan kewangan untuk memperkembang perniagaan mereka di samping menggaji OKU yang lain. Ini merupakan satu lagi kejayaan yang telah dikecapi oleh Majlis Kebangsaan Bagi OKU dengan bantuan dan sokongan Kementerian dan agensi kerajaan yang lain. Umpama kata di mana ada kemahuan di situ ada kejayaan, setiap OKU yang sanggup berusaha dengan bersungguh-sungguh dan komited terhadap pekerjaan atau perniagaan yang diceburi pasti akan mendapat perhatian.   
iv. Jawatankuasa Pendidikan dipengerusikan oleh Ketua Pengarah Pendidikan Malaysia. Jawatankuasa ini memberi tumpuan kepada isu pendidikan kepada OKU, termasuklah penyediaan prasarana yang mesra OKU di sekolah-sekolah. Selain itu, Jawatankuasa Pendidikan juga telah cuba mengitegrasikan murid OKU dengan dasar-dasar yang diperkenalkan. Misalnya Dasar 1 Murid 1 Sukan telah menyediakan peluang dan ruang kepada murid berkeperluan khas melibatkan diri dalam sukan dan permainan. Bengkel Penyediaan Modul Latihan 1 Murid  1 Sukan,  telah dijalankan dan hasilnya Garis Panduan Dasar 1 Murid 1 Sukan Pendidikan Khas telah dibangunkan. Keaggotaan OKU dalam semua panel pembangunan pendidikan negara telah sentiasa dititik beratkan demi menjaga aksesibiliti pendidikan OKU sentiasa dipenuhi. 
v.  Jawatankuasa Quality Life Care (QLC) dipengerusikan oleh Ketua Pengarah Kesihatan. Jawatankuasa ini  memberi tumpuan kepada isu yang berkaitan penjagaan kesihatan, rawatan, rehabilitasi, habilitasi, pengesanan dan intervensi awal kepada OKU. Antara aktiviti jawatankuasa ini adalah membuat pencegahan dan pengesanan awal ketidakupayaan kanak-kanak 0-1 tahun. Selain itu, Jawatankuasa Quality Life Care juga mewujudkan clearinghouse bagi mengumpul dan menyebarluas maklumat penyelidikan ketidakupayaan dan OKU, menyebarluas maklumat berkaitan borang pendaftaran baru kepada anggota kesihatan, mengadakan taklimat ke seluruh negara berkaitan kesihatan seksual dan reproduktif OKU, menyediakan perkhidmatan jagaan dan sokongan bagi keluarga / penjaga OKU dan menyediakan kertas cadangan keperluan personel kesihatan rehabilitasi di agensi kerajaan (kesihatan, pendidikan dan kebajikan). Jawatankuasa QLC kini memainkan peranan penting dalam memastikan kadar kelahiran bayi OKU dikurangkan. Ini penting untuk memastikan bilangan kanak-kanak yang OKU di negara kita adalah rendah. 
vi. Jawatankuasa Pendaftaran Orang Kurang Upaya juga ditubuhkan  di bawah Majlis Kebangsaan Bagi OKU. Jawatankuasa ini juga dipengerusikan oleh Ketua Setiausaha, Kementerian Pembangunan Wanita, Keluarga dan Masyarakat. Jawatankuasa ini berperanan memberi tumpuan kepada isu yang berkaitan pengeluaran kad OKU, pendaftaran OKU, promosi dan penggalakan pendaftaran OKU. Antara fokus utamanya adalah membuat kempen pendaftaran OKU termasuk melalui media. Selain itu,  borang permohonan pendaftaran OKU sentiasa dikemaskini dan diperluaskan ke Jabatan Pendaftaran Negara, KEMAS, LPPKN, dan Jabatan Pembangunan Wanita.  Sebelum ini borang tersebut telahpun ditempatkan di Jabatan Pelajaran Negeri/Pejabat Pelajaran Daerah (Bahagian  Pendidikan Khas), Hospital dan klinik-klinik kerajaan, Jabatan Tenaga Kerja dan boleh di dapati di laman web Jabatan. Jawatankuasa Pendaftaran telah memainkan peranan penting sehingga  terhasilnya  satu sistem pengkalan data yang komprehensif tentang OKU yang pertama di Malaysia iaitu Sistem Maklumat Orang Kurang Upaya (SMOKU) yang telah dilancarkan mulai 1 Ogos 2011. Sistem pengurusan pintar secara maya yang merangkumi sistem pendaftaran OKU, pangkalan data, laporan statistik dan pemantauan berpusat ini sangat penting untuk mengetahui bilangan, kedudukan keadaan OKU di negara kita secara on the spot.  Pendaftaran menerusi sistem SMOKU yang bermula sejak 1 Ogos 2011 telah mengeluarkan Kad OKU bermutu tinggi kepada hampir 350,000 OKU sehingga kini. 

Kempen Pendaftaran OKU
 secara agresif 
Untuk menambahkan lagi bilangan OKU yang berdaftar, Jawatankuasa Pendaftaran OKU telah membuat beberapa program yang berupa kempen Pendaftaran OKU yang antara lainnya bertujuan untuk memberi kesedaran kepada OKU untuk berdaftar. Antara tahun 2009 hingga 2011 telah diadakan beberapa program samaada berbentuk Kempen, kesedaran dan advokasi melalui taklimat Pendaftaran OKU kepada kumpulan pelaksana.  Antara Program yang telah dilaksanakan adalah seperti Program Cahaya Harapan Bermula Dengan Pendaftaran OKU di Jerantut, Pahang pada 4 Ogos 2010, Program Pendaftaran OKU di Seremban, Negeri Sembilan dan Program Cakna Daftar OKU di Kelantan pada 1 November 2011, program taklimat kepada pegawai-pegawai yang mengendalikan Pendaftaran OKU di Kementerian Kesihatan , Kementerian Pelajaran (Bahagian Pendidikan Khas) dan kepada pegawai di Jabatan Kebajikan Masyarakat serta Jawatankuasa Keselamatan Kampong. Selain itu, Task Force Pendaftaran OKU, Kempen Pendaftaran OKU 1Malaysia di Kelantan (2012) dan Terengganu (2013), Kempen pendaftaran OKU di 6 zon seluruh Malaysia telah diadakan sepanjang tahun 2013 dan 2014.  Walau bagaimanapun bilangan OKU yang berdaftar di Malaysia masih disekitar 1.7% daripada jumlah penduduk Malaysia yang sepatutnya 10 – 15 % menurut anggaran Pertubuhan Kesihatan Sedunia (WHO).  
MAKLUMAT TAMBAHAN

1. Apakah peranan JKM dalam mewujudkan persekitaran mesra OKU?

Majlis Kebangsaan Bagi Orang Kurang Upaya (MKBOKU) yang dinyatakan di bawah Seksyen 3(1), Akta Orang Kurang Upaya 2008 (Akta 685) telah ditubuhkan pada Ogos 2008. Ini merupakan satu lagi milestone untuk membincangkan isu-isu OKU di peringkat atasan kerana Majlis ini dipengerusikan oleh YB Menteri Pembangunan Wanita, Keluarga dan Masyarakat.
Matlamat penubuhan MKBOKU adalah selaras dengan Dasar Orang Kurang Upaya dan Pelan Tindakan Nasional Orang Kurang Upaya dalam masyarakat. Untuk mencapai matlamat ini, satu usaha kolektif telah dibuat oleh Majlis dengan menggunakan pendekatan multi-sectoral dan multi-collaboration dengan agensi-agensi berkaitan yang lain.
Jawatankuasa Reka Bentuk Sejagat dan Alam Bina  di bawah MKBOKU memberi tumpuan khusus dalam mewujudkan kesedaran kepada pihak berkaitan agar persekitaran mesra OKU sentiasa dibina atau dibangunkan dalam setiap projek pembangunan. Pihak Principal Submiting Person (PSP) dikehendaki memastikan   setiap fasiliti yang dibina memehuni kriteria mesra OKU. Fokus Jawatankuasa Reka Bentuk Sejagat dan Alam Bina juga adalah untuk memberi kesedaran dan mengadakan program advokasi tentang aksesibiliti Orang Kurang Upaya kepada pihak berkuasa tempatan (PBT), arkitek, perancang bandar, jurutera  dan JKR serta memberi kesedaran awal tentang konsep Reka Bentuk Sejagat (Universal Design) kepada penuntut Jurusan Seni Bina di IPTA dan IPTS. Selain itu, Jawatankuasa ini juga sering mengambil langkah untuk mewartakan piawaian sedia ada seperti Piawaian MS 1183 untuk dijadikan sebagai undang-undang.
Antara aktiviti penting Jawatankuasa ini adalah mengadakan atau membantu semasa Audit Akses di beberapa terminal pengangkutan dan lokasi pengangkutan awam seperti di Terminal Bersepadu Selatan, KLIA 2, KL Sentral, Institut Kanser Negara dan sebagainya. Selain itu, Jawatankuasa ini juga bertanggungjawab dalam membincangkan tempat letak kereta OKU termasuk pelekat khas OKU dan sebagainya. 
2. Kajian yang dilakukan dengan mengambil contoh daripada negara luar (Contoh Australia) 
Strategi Kurang Upaya Australia 2010 - 2020 adalah komitmen 10 tahun oleh semua peringkat kerajaan untuk memberi tumpuan kepada OKU. Sokongan kepada OKU penting agar mereka yang hidup dengan ketidakupayan mengambil bahagian dalam urusan seharian bersama warga Australia yang lain. 
The Council of Australian Government (COAG) dipengerusikan oleh Perdana Menteri Australia telah meluluskan Strategi Kurang Upaya Kebangsaan pada 13 Februari 2011 selepas rundingan awam di seluruh negara. 
Strategi Kurang Upaya Kebangsaan menggunakan pendekatan yang bersatupadu dan konsisten berteraskan matlamat untuk meningkatkan kehidupan OKU, keluarga dan penjaga mereka. 
Strategi Kurang Upaya Kebangsaan disokong oleh tiga platform utama:
i. Hak - OKU mesti diberikan hak yang sama dengan semua warga Australia yang lain;
ii. Sosial - kemasukan dan penyertaan dalam kehidupan sehari-hari untuk orang yang hidup dengan kecacatan adalah paling utama. Setiap orang adalah sebahagian daripada penyelesaian dan ini melibatkan perubahan sikap; dan
iii. Ekonomi - OKU perlu disokong dan digalakkan untuk menyumbang melalui penyertaan tenaga kerja yang lebih produktif.
Strategi tersebut  juga menyedari tentang pentingnya kerjasama pelbagai peringkat sama ada Kerajaan, industri dan masyarakat untuk mengukuhkan isu-isu berkaitan ketidakupayaan. Peranan kepimpinan di semua peringkat juga penting dalam usaha menggalakkan anjakan budaya atau persepsi terhadap kemampuan OKU.
Ini termasuklah mengiktiraf  hak OKU agar mereka juga dapat menikmati serta boleh akses terhadap semua aspek kehidupan sama seperti masyarakat lain.
Akta Diskrminasi OKU 1992 (Disability Discrimination Act 1992)  merupakan satu lagi instrumen penting yang menyediakan perlindungan kepada OKU daripada sebarang jenis ketidakupayaan di Australia. Ia menggalakkan penglibatan setiap orang dalam mengimplementasi Akta ini agar OKU tidak dipinggirkan termasuk dalam bidang pendidikan, pekerjaan, semasa penyediaan kemudahan dan sebagainya.  
Akta Perkhidmatan OKU 1993 (Disability Services Act 1993) merupakan Akta yang memastikan peruntukan dan perkhidmatan kepada OKU mencapai tahap dan objektif yang telah ditetapkan. Ini membantu OKU di Australia menikmati bantuan dan perkhidmatan yang terbaik daripada semua pihak yang menyediakan perkhidmatan kepada mereka. 
3. Maklumat Berkaitan Incheon Strategy
Incheon Strategy: Make The Real Right  merupakan strategi yang dibangunkan mengambilkira hak dan kepentingan  OKU di kawasan rantau Asia dan Pasifik. Ia adalah berdasar pengalaman dalam pelaksanaan dua Dekad Baru OKU di peringkat rantau Asia dan Pasifik tahun 1993-2002 dan 2003-2012; dan Konvensyen Mengenai Hak OKU.
Penyediaan Incheon Strategy: Make The Real Right  dimanfaatkan dari sumbangan bersama pihak Kerajaan, organisasi OKU dan stakeholder.
Terdapat 10 strategi  dalam Incheon Strategy: Make The Real Right yang menekankan usaha-usaha yang perlu diambil bagi memperjuangkan hak OKU di rantau Asia dan Pasifik. 10 matlamat Incheon Strategy tersebut adalah:
1. Mengurangkan kemiskinan dan meningkatkan prospek pekerjaan;
2. Menggalakkan penyertaan OKU dalam perancangan dan membuat keputusan; 
3. Meningkatkan akses terhadap persekitaran fizikal, pengangkutan awam, pengetahuan, maklumat dan komunikasi; 
4. Mengukuhkan perlindungan sosial; 
5. Memperluaskan perkhidmatan intervensi awal dan pendidikan kepada kanak-kanak OKU; 
6. Memastikan kesaksamaan gender dan memperkasakan wanita; 
7. Memastikan pelan risiko menangani bencana; 
8. Meningkatkan tahap reliability and comparability data OKU;
9. Melaksana ratifikasi Convention on the Rights of Persons with Disabilities serta menyelaraskan perundangan yang berkaitan konvensyen; dan
10. Kerjasama peringkat Serantau dan Asean. 
Incheon Strategy: Make The Real Right  
Goal 
1: Reduce poverty and enhance work and employment prospects
Goal 
2: Promote participation in political processes and in decision-making
Goal
3: Enhance access to the physical environment, public transportation, knowledge, information and communication
Goal     4: Strengthen social protection
Goal   5: Expand early intervention and education of children with     disabilities
Goal    6: Ensure gender equality and women’s empowerment
Goal  7: Ensure disability-inclusive disaster risk reduction and management
Goal    8: Improve the reliability and comparability of disability data
Goal 9: Accelerate the ratification and implementation of the Convention on the Rights of Persons with Disabilities and the harmonization of national legislation with the Convention
Goal 10:Advance sub regional, regional and interregional cooperation
Statistik bandar mesra OKU
· Walaupun JPOKU tiada data khusus berkaitan bandar mesra OKU, namun inisiatif kerajaan dalam memastikan kemudahan mesra OKU perlu diberi perhatian. Misalnya bandar Brickfields di Kuala Lumpur, Jalan Raja Laut, kebanyakan stesen LRT dan KTM, Terminal Bersepadu Selatan di Bandar Tasik Selatan, semua UTC & RTC, semua lapangan terbang, perhentian bas dan teksi dan sebagainya.  

